Tair Sgets - y Nadolig, y Pasg a'r Pentecost

Sgets y Pasg gan Emyr Williams
Cymeriadau:

Angylion:

Nathaniel



Hereceia

Yr Arglwydd Iesu

Jwdas

Milwyr Rhufeinig

Gwragedd 

D.S. Dydy gweddill y cymeriadau byth yn clywed Nathaniel a Hereceia yn siarad.

Golygfa 1: Yr Iesu’n penlinio ac yn gweddïo yng ngardd Gethsemane. Y ddau angel yn rhuthro i mewn. Maen nhw’n sefyll i un ochr ac yn agosach at y gynulleidfa na’r Iesu. 

Nathaniel
	Hei, sbia, dyma’r Arglwydd.

Be mae o’n wneud? … (wrth iddo siarad, Jwdas wedi ymddangos gyda milwyr Rhufeinig yn gwisgo helmedau ac yn cludo cleddyfau a tharianau. Maen nhw’n sefyll yn llonydd, ychydig bellter oddi wrth Iesu.) Mae 'na filwyr yma! Pam nad ydy o’n rhedeg i ffwrdd? 

Ti ddim yn cofio be ddwedes i pan gafodd o ei eni ym Methlehem?

Be - pan ofynnes i sut oedd o’n mynd i achub pawb o’r preseb?

Ia.  Wel dyma fo, ma’n dechrau rŵan.

Ond sut? Ma Jwdas ar fin cyrraedd, ac ma ganddo filwyr - sut ma’n mynd i weithio?

(Jwdas yn nesáu at Iesu efo’r milwyr Rhufeinig ac yn ei gusanu. Y milwyr yn arwain Iesu allan. Jwdas yn syllu arnyn nhw’n mynd, ac yna’n mynd allan yn ara deg, â’i ben i lawr.)

(yn dawel) Tyrd, gei di weld.
(Nathaniel a Hereceia yn mynd allan)


Golygfa 2:  Iesu’n sefyll ymhlith y milwyr (sydd wedi diosg eu helmedau, eu cleddyfau a’u tarianau). Maen nhw’n curo Iesu, yn rhoi coron ddrain ar ei ben a chlogyn porffor dros ei ysgwyddau, ac yna’n gosod croes ar ei gefn. Hyn i gyd yn digwydd wrth i Hereceia a Nathaniel siarad. Wedyn, yr olygfa’n rhewi nes y cyfarwyddyd nesa.

Nathaniel
	(yn torri’i galon) Be ma nhw’n wneud? Be ma nhw’n wneud? (yn gweiddi) Stopiwch! Stopiwch!
(yn dal Hereceia’n ôl ac yn dweud yn gadarn) Paid!! Ma’n rhaid i hyn ddigwydd.  

Pam? Allen ni ei gipio ymaith, neu ddallu’r milwyr i gyd.

A be wedyn? Sut mae o’n mynd i achub pawb wedyn?

Ond rhaid bod yna ffordd arall!

(yn dyner) Be fyddet ti’n ei wneud i achub y bobl yma?

Wel ... (yn meddwl am funud), ti’n iawn, dyma’r unig ffordd.  Ond pam ma nhw’n ei guro fo fel yna? Ydy o ddim yn ddigon ei fod yn mynd i farw ar groes?

(Iesu, gan wisgo’r goron a’r clogyn, ac yn cario’r groes ar ei gefn, yn cael ei wthio allan gan y milwyr)

(yn dawel) Tyrd, mi awn ni efo nhw.

(Nathaniel a Hereceia yn mynd allan)


Golygfa 3: Bore’r trydydd dydd. Bydd angen darn mawr iawn o gardbord crwn neu hirgrwn wedi’i beintio ar gyfer y garreg fedd, gyda barrau croes (bambŵ) ar ei gefn fel y gall plentyn afael ynddyn nhw a chuddio y tu ôl iddo. Dau berson i gludo’r garreg ymlaen, un bob ochr (maen nhw’n mynd i eistedd gyda’r gynulleidfa wedyn), gyda’r plentyn, a Iesu, yn eu crwcwd, yn cuddio y tu ôl i’r garreg. (Rhaid gofalu nad ydy traed y plentyn na Iesu i’w gweld!) Y milwyr (yn eu helmedau ac yn cludo eu cleddyfau a’u tarianau) yn dod ymlaen ac yn sefyll yn hollol lonydd y tu blaen i’r bedd. Nathaniel a Hereceia yn cerdded ymlaen, gan sefyll yn agosach at y gynulleidfa ac ychydig i’r ochr o’r bedd. 

Nathaniel
	Mae o wedi bod yna am dridiau rŵan – sut mae o’n mynd i achub pobl o’r bedd?

Un diamynedd wyt ti wedi bod erioed. Ti ddim yn cofio be … 

(yn torri ar draws Nathaniel, wedi cynhyrfu, wrth weld y garreg yn ysgwyd ac yna’n symud ychydig i un ochr) Sbia!! Ma’r garreg yn symud!!! SBIA!!!! (Y milwyr yn llewygu. Iesu’n dod allan o’r bedd, yn aros ennyd â’i ddwylo ar led, ac yna’n cerdded allan o’r golwg.)

(yn gwenu)  Ddwedes i on’d o?

Ond sut? Sut wnath hyn ddigwydd?

Wel, ti’n gwybod nad ydy Mab y Boss erioed wedi gwneud dim byd yn wrong?

Yndw, ond be sy gan hynny i’w wneud efo hyn?

Wel, o achos hynny dydy marwolaeth ddim yn gallu cael gafael arno fo.  

OK, ond sut ma hynny’n achub pawb 'ta?

Wel, wnath o gymryd pethau drwg pobl arno fo’i hun ar y groes a chael gwared arnyn nhw pan aeth o i lawr, ac felly ma pobl yn gallu dod at y Boss rŵan!

Wow!! Ma hynny’n eitha gwych!! (yn gwenu o glust i glust). O, sbia, ma’r gwragedd yn dod – mi gân nhw syrpreis! 

(Y gwragedd yn dod ac yna’n dychryn o weld y garreg wedi symud. Maen nhw’n edrych i mewn i’r bedd, lle mae angel [dychmygol] yn siarad â nhw [dydy tu mewn y bedd ddim i’w weld o’r gynulleidfa]. Yna maen nhw’n rhedeg i ddweud wrth y disgyblion ac yn cyfarfod â Iesu [sydd wedi dod i’r golwg eto] ar y ffordd. Y gwragedd yn syrthio wrth ei draed i’w addoli. Yr olygfa’n rhewi.)

Reit, tyrd, ma’n rhaid i ni fod yn barod i helpu Mab y Boss i fynd yn ôl adra, ac wedyn mi ddown ni’n ôl lawr i’r ddaear 'ma eto cyn bo hir i weld y peth nesa.

O … be fydd hwnnw?

(gan roi ei fraich o amgylch ysgwydd Hereceia)

Wel, ti’n cofio Mab y Boss yn sôn am anfon yr Ysbryd Glân ... 
(y ddau yn mynd allan wrth iddo ddweud hyn, gyda Hereceia yn nodio’i ben; pawb arall yn mynd allan wedyn)


Noder: 
I sicrhau dilyniant rhwng y tair sgets (y Nadolig, y Pasg a’r Pentecost), mae'n syniad da cael yr un ddau blentyn/berson ifanc i actio rhannau Nathaniel a Hereceia, er nad ydy hyn yn gwbl angenrheidiol.

